
Larunbat honetan Uxueko Andra Mari eliza-gotorlekuaren eraberritzea inauguratuko da
Horregatik, Nafarroako Gobernuak Santutegirako doako bisitaldiak antolatu ditu larunbat guztietan ekainaren amaiera arte
Ostirala, 2010eko apirilaren 23a. Larunbat honetan Uxueko Andra Mari eliza-gotorlekuaren barrualdearen eraberritze lanak inauguratuko dira, azken urtean burututako lanak eta eraikin horretako esku-hartzeei amaiera ematen diena, 2002an hasitakoak eta 3,5 milioi euroko inbertsioa izan dutenak.
Jaieguna, erromeria garaia baino lehen eliza berriro ere zabaltzearen ondorioz (urte bete inguruan itxita izandakoa obrak direla eta), Nafarroako Gobernuak, Iruñeko Artzapezpikuak eta Uxueko Udalak sustatutako ekitaldia da. Programa 12,45ean hasiko da, agintariak Las Torres Mesoian biltzen direnean. Ondoren, jarraigoa Santutegiraino joango da, eta bertan, inaugurazio ekitaldiari hasiera emango zaio, Nafarroako Gobernuko Lehendakaria den Miguel Sanz Sesmaren eta udalerriko alkatea den María Jesús Zorozaren hitzaldiekin. Segidan, meza ospatuko da, eta Iruñeko artzapezpikuak eta Tuterako gotzainak, Francisco Pérez jaunak, aldare berria sagaratuko dute.
Erdi-aroko eliza fase desberdinetan eraiki zen, 1.000 urtean zaharrenak. 2001ean santutegiaren erabateko eraberritze proiektuak hasi ziren. Obrak Nafarroako Ondare Historikoaren Kontserbaziorako Fundazioaren bidez exekutatu dira, Nafarroako Gobernuaren funtsekin, nahiz eta hasiera batean, Caja Navarra lankidetzan aritu.

Sei fasetan zehar, kanpandorrean eta galeria gotiko eta teilatuan jardun da, eta harresien egonkortze eta eraberritze, zoladuraren eraberritze, barrualdearen berritze eta higiezin desberdinen zaharberritze lanak egin dira.

Gidatutako bisitaldiak
Elizaren eraberritze obrak amaitu direla ospatzeko, Nafarroako Gobernuak, Kultura eta Turismo Departamentuaren bidez, doako gidatutako bisitaldiak antolatu ditu. Bisitak bihar hasiko dira, apirilaren 24an, 17:00etan eta maiatzaren 1, 8, 22 eta 29an, larunbatetan, jarraituko dute. Ekainean, 5, 12, 13, 19, 20, 26 eta 27an, 12:30ean. Plazak mugatuak dira eta erreserbak ondoko telefono-zenbakian egin daitezke: 948 74 12 73.
Ordu eta erdi batez, gida turistikoak Uxueko Andra Mari elizaren ondare aberatsa eta egindako eraberritze lanak azalduko ditu. Aurreikusita dago Iñigo Arista plazarainoko ibilbidea egitea, Santutegi ondoan denekorainokoa.

Gune horretan, gidak hiriari eta elizari buruzko sarrera historikoa eskainiko du. Ondoren, hegoaldeko atea azalduko du, eta bertatik sartuko dira eliza barrura. Bertan, eraikin-motari, Ama Birjinaren tailuari edo eraberritze lanetan koroan aurkitutako pintura muralei buruzko datuak eskainiko ditu. Bisitaldiak Ronda Paseoan jarraituko du, iparraldeko atarian eta dorre erromanikoan, hiriaren ikuspegi zoragarria denekoan. Igoeran, leiho batek abside erromanikoak ikusteko aukera eskaintzen du.

Barrualdea eraberritzeko obrak

Zehazki, barrualdea eraberritzeko obrak  2009an hasi ziren Construcciones Aranguren S.A. sozietatearen eskutik, 972.545 euroko aurrekontuarekin, Leopoldo Gil Cornet arkitektoaren zuzendaritzapean eta Alicia Ancho Villanueva arkitektoaren eraberritze lanekin. Goiburu erromanikoa presbiterioa eraberritu da egungo liturgiara egokitzeko (Txit Sainduaren kapera, aldarea, egoitza, bataiarria, Ama Birjinaren irudia, etab.). Halaber, aurreko esku-hartzeetan ezarritako zementua kendu da eta zoru irradiatzaileagatiko berogailua instalatuta zabaldu da. Berogailua instalatu ostean, berriro ere goiburua lauzaz josi da eta elizbarrutiarekin bat, presbiterioa agindu da; halaber, ondokoen instalazioa: argiztapena, megafonia, alarmak eta presbiterio higiezin liturgiko guztiak.
Nabe gotikoan, tenpluaren mailak bateratu dira. Aipatutako lau mailak – goiburua, nabea, sotakoroa eta burdin langa-, bira murriztu dira -goiburua eta nabea-, nabe, sotakoro eta burdin langarekin maila berera. Erabaki horrek burdin langaren maila mantentzea, nabearen maila bi mailatan eta sotakoroa bost mailatan igotzea Dakar, era horretan, zoladura berriro ere harroinen gainetik geratzeko-
Era berean, nabearen hormetako fondoko pintura berreskuratu da eta nabe gotikoa argiztatzea aurreikusi da lau argirekin – bi tarte bakoitzeko-. Koroan organoaren kutxa desmuntatu da, bere atzean gordetzen dituen pintura muralak egonkortzeko eta eraberritzeko.

2012 Nafarroa Planak beste jarduera bat biltzen du Santutegirako, abade etxea monumenturako sarbide eta turismo informazio gune egokitzeko. Obrak adjudikatuta daude eta abendua amaituko dira, 1,7 milioi euroko inbertsioarekin.

